
Kæru áheyrendur.

Verið hjartanlega velkomin á Sönghátíð í Hafnarborg, sem nú er haldin í annað sinn í gjöfulu 
samstarfi við menningar- og listamiðstöð Hafnarfjarðar. Við bjóðum ykkur að njóta þess að 
hlusta á söng og hljóðfæraslátt á sjö tónleikum og að rækta röddina með fjórum námskeið-
um. Við þökkum Fullveldishátíð, Tónlistarsjóði, Hafnarfjarðarbæ, Hafnarborg, Launasjóði 
listamanna og Sjóði Friðriks Bjarnasonar og Guðlaugar Pétursdóttur fyrir dyggan stuðning. 
Án hans hefði hátíðin ekki orðið að veruleika. Aldarafmæli sjálfstæðis og fullveldis Ís-
lands 2018 setur sterkan svip á hátíðina í ár. Hér má heyra mikið úrval af íslenskri tónlist í 
alls konar mismunandi raddsamsetningum, frá fornri þjóðlagatónlist til nýrra tónverka, án 
undirleiks og í samhljómi við langspil, gítar, píanó, sembal og barokkselló. En við gleymum 
þó ekki þeirri erlendu tónlist sem mótaði þá íslensku, og okkur tónlistarflytjendurna, frá 
barokktímanum til samtímans. Við vonum að allt söngáhugafólk finni eitthvað við sitt hæfi 
á Sönghátíð í Hafnarborg, bæði sem hlustendur og þátttakendur, og finni sína eigin rödd. 

Góða skemmtun!

Guðrún Jóhanna Ólafsdóttir og Francisco Javier Jáuregui,
stofnendur og stjórnendur Sönghátíðar í Hafnarborg.

Velkomin á aðra Sönghátíð í Hafnarborg – menningar- og listamiðstöð Hafnarfjarðar.
 
Fyrsta Sönghátíðin 2017 heppnaðist svo vel að okkur í Hafnarborg er það sönn ánægja að 
hýsa hana á ný og halda áfram gjöfulu samstarfi við Guðrúnu Jóhönnu Ólafsdóttur, list-
rænan stjórnanda, og Francisco Javier Jáuregui, meðstjórnanda hátíðarinnar. Aðalsalur 
Hafnarborgar hefur löngum sannað gildi sitt sem tónleikasalur, þar sem tónlistin kallast 
á við vinkonu sína myndlistina, enda hafa tónleikar verið mikilvægur þáttur í starfsemi 
Hafnarborgar á þeim 30 árum sem liðin eru frá vígslu hennar. Á sönghátíðinni mun manns-
röddin fá að njóta sín með fögrum og jafnvel fyndnum söng og meðleik góðra hljóðfæraleik-
ara. Hátíðin er enn umfangsmeiri en í fyrra og stendur nú í níu daga.
 
Menningarstefna Hafnarfjarðar hefur eftirfarandi að leiðarljósi: ,,Menningarstarf í Hafnar-
firði tekur mið af fjölbreytileika mannlífsins og menningarlegu uppeldi barna og unglinga. 
Bærinn eflist sem menningarbær með metnaðarfullu lista-, menningar- og mannlífi.“ Það 
er trú mín að þessi glæsilega hátíð sinni þessum markmiðum vel sem og því markmiði 
Hafnarborgar að standa fyrir öflugu og metnaðarfullu menningarstarfi, sem endurspeglar 
gerjun samtímans, og stuðla þannig að fjölbreyttu mannlífi. 
 
Njótið vel kæru gestir.

 
Ágústa Kristófersdóttir,

forstöðumaður Hafnarborgar

SUÐRÆNAR GYÐJUR

Symphonia Angelica

Sigríður Ósk Kristjánsdóttir mezzósópran
Sigurður Halldórsson selló 

Halldór Bjarki Arnarson semball
Gestasöngvari: Guðrún Jóhanna Ólafsdóttir mezzósópran

Girolamo Frescobaldi (1583-1643) Canzona quinta detta a Tromboncina 

Claudio Monteverdi (1567-1643) Disprezzata regina, aría úr Krýningu Poppeu

Bartolomeo de Selma (1595-1638) Vestiva i colli passegiato

Claudio Monteverdi (1567-1643) Addio Roma, aría úr Krýningu Poppeu 
 Zefiro torna, dúett úr Scherzi musicali 

Georg Friedrich Händel (1685-1759)  Son nata a lagrimar, dúett úr Júlíusi Sesar 

 HLÉ

Willem de Fesch (1687-1761) Sonata fyrir selló og continuo

Georg Friedrich Händel (1685-1759) Lucrezia, einsöngskantata 
 - Oh Numi eterni! 
 - Già superbo del mio affanno - adagio  
 - Ma voi forse nel cielo 
 - Il suol che preme - allegro  
 - Ah! che ancor nell‘abisso 
 - Alla salma infedel porga la pena - larghetto  
 - A voi, padre, consorte 
 - Già nel seno comincia - furioso 

Johann Adolf Hasse (1699-1783) Or la nube procellosa, aría úr Artaserse

SUNNUDAGUR | 08.07.2018 | KL. 20:00

ÞJÓÐLÖG Í ÞJÓÐLEIÐ 

Cantoque Ensemble

Hallveig Rúnarsdóttir, Þórunn Vala Valdimarsdóttir, 
Hildigunnur Einarsdóttir, Lilja Dögg Gunnarsdóttir, Eyjólfur Eyjólfsson, 

Þorkell Helgi Sigfússon, Hafsteinn Þórólfsson og Örn Ýmir Arason.

Hafliði Hallgrímsson (f. 1941) Nú vil ég enn í nafni þínu (Hallgrímur Pétursson) 
 Hættu að gráta hringaná (Jónas Hallgrímsson) 
 Sof þú blíðust barnkind mín (íslensk þjóðvísa) 

 Veröld fláa sýnir sig (Vilhjálmur Hulter)

Svanfríður H. Gunnarsdóttir (f. 1990) Grátandi kem ég nú guð minn til þín  
 (íslensk þjóðvísa)

Örn Ýmir Arason (f. 1988) Krummi svaf í klettagjá (Jón Thoroddsen)

Hildigunnur Rúnarsdóttir (f. 1964) Hygg ég að og herm hið sanna  
 (Hallgrímur Pétursson)

Hróðmar I. Sigurbjörnsson (f. 1958) Ó jómfrú fín (íslensk þjóðvísa)

Anna Þorvaldsdóttir (f. 1977) Heyr þú oss himnum á  
 (Sr. Ólafur Jónsson á Söndum)

Gunnar Reynir Sveinsson (1933-2008) Ölerindi (Hallgrímur Pétursson) 
 Hestaskál nr. 2 (íslensk þjóðvísa)

 HLÉ

Hugi Guðmundsson (f. 1977) Dýr fæðingin drottins vors  
 (Sr. Ólafur Jónsson á Söndum)

Bára Grímsdóttir (f. 1960) Að minni sálu amar (Sálmabók 1693)

Hafsteinn Þórólfsson (f. 1977) Sofðu unga ástin mín (Jóhann Sigurjónsson)

Árni Harðarson (f. 1956) Það var barn í dalnum  
 (Björg Pétursdóttir frá Ketilsstöðum á Völlum)

Hjálmar H. Ragnarsson (f. 1952) Út á djúpið hann Oddur dró (íslensk þjóðvísa) 
 Veröld fláa sýnir sig (Vilhjálmur Hulter) 
 Stóðum tvö í túni (íslensk þjóðvísa) 
 Grafskrift (Höf. ókunnur)

ÞRIÐJUDAGUR | 10.07.2018 | KL. 20:00

MIÐVIKUDAGUR | 11.07.2018 | KL. 20:00

BAÐSTOFUBAROKK

Eyjólfur Eyjólfsson söngur og langspil 
Björk Níelsdóttir söngur og langspil 

Steinunn Arnbjörg Stefánsdóttir söngur og barokkselló 

Gestir: Guðrún Jóhanna Ólafsdóttir söngkona og  
Francisco Javier Jáuregui gítarleikari 

 
Íslenskt þjóðlag/ Örn Magnússon (f. 1959) Langspils-kvæðalag 
 Baðstofubarokksspuni

Höfundur ókunnur  King Henry

Írskt þjóðlag Down by the Salley Gardens  
 (William Butler Yeats)

Steinunn Arnbjörg Stefánsdóttir (f. 1981) Vaðlaheiðarvísur

Eyjólfur Eyjólfsson (f. 1979) Heimildaskrá (Eggert Ólafsson) 
 Fósturlandsins Freyja (Matthías Jochumsson)

Björk Níelsdóttir (f. 1986)  Ástríku augun þín (Páll Ólafsson) 
 Systur tvær mig sækja heim (Páll Ólafsson)

 HLÉ

Íslenskt þjóðlag Vorið langt (Árni Böðvarsson)

Íslenskt þjóðlag Man ég þig mey (Jónas Hallgrímsson)

Jórunn Viðar (1918-2017) Sætröllskvæði (gamalt danskvæði) 
 Vökuró (Jakobína Sigurðardóttir) 
 Vorljóð á Ýli (Jakobína Sigurðardóttir) 
 Mamma ætlar að sofna (Davíð Stefánsson)

Íslenskt þjóðlag Undir háa hamrinum (Davíð Stefánsson) 

Jórunn Viðar Kall sat undir kletti (þjóðkvæði)

FIMMTUDAGUR | 12.07.2018 | KL. 20:00

MASTER CLASS TÓNLEIKAR

Kristinn Sigmundsson bassi
Matthildur Anna Gísladóttir píanó

Á tónleikunum koma fram  
virkir nemendur á master class námskeiði Kristins  

á Sönghátíð í Hafnarborg dagana 9.-12.7.2018.  
Endanleg efnisskrá verður ákveðin á námskeiðinu.

NÁMSKEIÐ Á SÖNGHÁTÍÐ Í HAFNARBORG:

7. – 8. júlí:  
Söngnámskeið fyrir áhugafólk 

Guðrún Jóhanna Ólafsdóttir, mezzósópran

9. – 12. júlí:  
Master class fyrir söngnemendur 

Kristinn Sigmundsson, bassi

9. – 14. júlí:  
Tónlistarsmiðja fyrir 6-9 ára

9. – 14. júlí:  
Söngsmiðja fyrir 10-12 ára 

Ingibjörg Fríða Helgadóttir, söngkona 

Sigurður Ingi Einarsson, trommuleikari

13. júlí:  
Syngjum og kveðum saman 

Bára Grímsdóttir og Chris Foster í Funa

Skráning á námskeið fer fram í gegnum  
netfangið hafnarborg@hafnarfjordur.is

www.songhatid.is

FÖSTUDAGUR | 13.07.2018 | KL. 20:00

IT‘S A WOMAN‘S WORLD 

Olga Vocal Ensemble

Jonathan Ploeg, Arjan Lienaerts, Matthew Lawrence Smith,  
Philip Barkhudarov og Pétur Oddbergur Heimisson

 
Hildegard von Bingen (1098-1179) O frondens virga

Anthony Newley (1931-1999) Feelin’ Good (í útgáfu Ninu Simone) 
 Úts. Ruben Smits

Bára Grímsdóttir (f. 1960) Mahadevi (Sally Goldsmith)

Suor Leonora d’Este (1515-1575) Felix namque es sacra

Anne-Maartje Lemereis (f. 1989) A Requiem in quotes

Barbara Strozzi (1619-1677) Costume de grandi 
Úts. Jonathan Ploeg

Wolfgang Amadeus Mozart (1756-1791) Madamina, il catalogo è questo  
Úts. Sólveig Sigurðardóttir (aría Leporellos úr Don Giovanni)

 HLÉ

Carlijn Metselaar (f. 1989) Well, Actually (a mansplaining song)

Evelin Seppar (f. 1986) Girls & Boys

Beyoncé (f.1981)/ Sia (f.1975) Pretty Hurts / Elastic Heart 
/Ammo (f.1987) Úts. Philip Barkhudarov 

Billie Holiday (1915-1959) You Let Me Down  
Úts. Arjan Lienaerts

John Madara (f. 1936)  You Don’t Own Me (í útgáfu Lesley Gore) 
& David White (f. 1939)  
Úts. Ruben Smits

Charles Dumont (f. 1929) Non, je ne regrette rien (í útgáfu Édith Piaf) 
Úts. Hjörtur Ingvi Jóhannsson

Jerry Ragovoy (1930-2011)  Pata Pata 
& Miriam Makeba (1932-2008)  
Úts. Jonathan Ploeg

LAUGARDAGUR | 14.07.2018 | KL. 17:00

FJÖLSKYLDUTÓNLEIKAR

Dúó Atlantica:  Guðrún Jóhanna Ólafsdóttir mezzósópran, 
Francisco Javier Jáuregui gítar

Funi:  Bára Grímsdóttir söngur, kantele og shruti box 
Chris Foster söngur, gítar og langspil 

Börn í söngsmiðju hátíðarinnar, sem Ingibjörg Fríða Helgadóttir  
og Sigurður Ingi Einarsson stjórna

Francisco Javier Jáuregui (f. 1974) Íslensk þjóðlög: 
 - Blástjarnan þótt skarti skær (Bjarni Thorarensen) 
 - Syngur lóa (þjóðvísa) 
 - Kvölda tekur, sest er sól (þjóðvísa) 
 Þrjár krummavísur 
 - Krumminn á skjánum (þjóðvísa) 
 - Krummi krunkar úti (þjóðvísa) 
 - Krummi svaf í klettagjá (Jón Thoroddsen)

Guðrún J. Ólafsdóttir (f. 1977)  Síðasti strætó fer korter í eitt 
og Francisco Javier Jáuregui (Kristján Þórður Hrafnsson)

Gustav von Holst (1841-1917) Skosk þjóðlög:  
 - We’re a’ Noddin (þjóðvísa) 
 - Ye Banks and Braes (Robert Burns) 
 - Oh My Love Is Like a Red, Red Rose (Robert Burns)

Francisco Javier Jáuregui Írsk þjóðlög: 
 - Down by the Salley Gardens (William Butler Yeats) 
 - In the Town of Ballybay (Tommy Makem)

 DÚÓ ATLANTICA

 HLÉ

Íslenskt þjóðlag úts. C.F. og B.G. Man ég þig mey (Jónas Hallgrímsson)

Enskt þjóðlag úts. C.F. Banks of Newfoundland (enskt þjóðkvæði)

Íslenskt kvæðalag úts. B. G. Rímur af Króka Ref (Hallgrímur Pétursson)

Enskt þjóðlag úts. C.F.  The Gardener (enskt þjóðkvæði)

Bára Grímsdóttir úts. B.G. og C.F, Rímur af Hinriki heilráða (Guðlaugur Sigurðsson) 

Enskt þjóðlag úts. C.F.  The Herring‘s Head (enskt þjóðkvæði)

Íslensk þjóðlög úts. B.G. og C.F. Stóðum tvö í túni (þjóðkvæði) 
 Það mælti mín móðir (Egill Skalla-Grímsson)

 FUNI

SUNNUDAGUR | 15.07.2018 | KL. 20:00

FULLVELDI 1918-2018 - HÁPUNKTAR ÍSLENSKRAR SÖNGSÖGU
 

Þóra Einarsdóttir sópran, Guðrún Jóhanna Ólafsdóttir mezzósópran 
Ásta Marý Stefánsdóttir sópran Vox Domini verðlaunahafi 

Ástríður Alda Sigurðardóttir píanó, Francisco Javier Jáuregui gítar

Jón Laxdal (1865-1928) Sólskríkjan (Þorsteinn Erlingsson)  
Sveinbjörn Sveinbjörnsson (1847-1927)   Sprettur (Hannes Hafstein)  
Karl Ottó Runólfsson (1900-1970) Síðasti dansinn (Kristmann Guðmundsson) 

Emil Thoroddsen (1898-1944) Úr sjónleiknum Pilti og stúlku: 
 - Vöggukvæði (Jón Thoroddsen)  
 - Búðarvísa (Jón Thoroddsen) 

Sigfús Einarsson (1877-1939) Draumalandið (Guðmundur Magnússon) 

Páll Ísólfsson (1893-1974) Kossavísur (Jónas Hallgrímsson)  
 Í dag skein sól (Davíð Stefánsson) 

Sigvaldi Kaldalóns (1881-1946) Ave María (Indriði Einarsson)  
 Sofðu, sofðu góði (Guðmundur Guðmundsson) 

Jón Nordal (f. 1926) Hvert örstutt spor (Halldór Laxness) 

Jón Ásgeirsson (f. 1928) Hjá lygnri móðu (Halldór Laxness) 

Bjarni Þorsteinsson (1861-1938) Sólsetursljóð (Guðmundur Guðmundsson)

 HLÉ

Hildigunnur Rúnarsdóttir (f. 1964)  Haraldur kjúklingur (Davíð Þór Jónsson)  
Sigfús Einarsson (1877-1939) Gígjan (Benedikt Gröndal)  
Tryggvi M. Baldvinsson (f. 1965) Vont og gott (Þórarinn Eldjárn) 

Jórunn Viðar (1918-2017) Únglíngurinn í skóginum (Halldór Laxness) 

Atli Heimir Sveinsson (f. 1938) Desember (Jón úr Vör)  
Haukur Tómasson (f. 1960) Hún er vorið (Matthías Johannessen)  
Gunnar Þórðarson (f. 1945) Herra, þekkið þér ei ást? (Friðrik Erlingsson)  
 Úr óperunni Ragnheiði 

Daníel Bjarnason (f. 1979) Mary Had a Little Lamb úr óperunni Brothers 

 Fjöldasöngur:  
Emil Thoroddsen (1898-1944) Hver á sér fegra föðurland (Hulda)  
Sveinbjörn Sveinbjörnsson (1847-1927) Lofsöngur (Matthías Jochumsson) 

LISTAMENN

10 11

LISTAMENN

Þórunn Vala 
Valdimarsdóttir

Þorkell Helgi 
Sigfússon

Þóra EinarsdóttirSteinunn Arnbjörg 
Stefánsdótir

Sigurdur Ingi 
Einarsson

Sigurður HalldórssonSigríður Ósk 
Kristjánsdóttir

Örn Ýmir ArasonPhilip Barkhudarov

Pétur Oddbergur 
Heimisson

Matthildur Anna 
Gísladóttir

Matthew SmithLilja Dögg 
Gunnarsdóttir

Kristinn 
Sigmundsson

Jonathan PloegIngibjörg Fríða 
Helgadóttir

Hildigunnur 
Einarsdóttir

Hallveig RúnarsdóttirHalldór Bjarki 
Arnarson

Hafsteinn ÞórólfssonGuðrún Jóhanna 
Ólafsdóttir

Francisco Javier 
Jauregui

Eyjólfur EyjólfssonChris Foster

Björk NíelsdóttirBára GrímsdóttirAstidur Alda 
Sigurdardottir.jpg

Ásta Marý 
Stefánsdóttir

Arjan Lienarts Ástríður Alda 
Sigurðardóttir

ÁSTA MARÝ STEFÁNSDÓTTIR vann til fyrstu verðlauna í framhaldsflokki Vox Domini söngkeppninnar, 
sem haldin var á vegum Félags íslenskra söngkennara í Salnum í Kópavogi í janúar 2018. Hluti af þeim 
verðlaunum er að syngja á opinberum tónleikum á Sönghátíð í Hafnarborg. Ásta Marý stundar nám við 
Söngskóla Sigurðar Demetz hjá Hallveigu Rúnarsdóttur.

ÁSTRÍÐUR ALDA SIGURÐARDÓTTIR hóf nám í píanóleik 6 ára gömul hjá móður sinni, Guðrúnu Guð-
mundsdóttur. Vorið 1999 lauk hún einleikaraprófi frá Tónlistarskólanum í Reykjavík undir handleiðslu 
Önnu Þorgrímsdóttur. Á árunum 2000-2003 stundaði hún nám hjá Reiko Neriki við Indiana University - 
Jacobs School of Music í Bloomington þar sem hún lauk Artist Diploma með hæstu einkunn. Við Indiana 
University naut hún styrkja frá skólanum en einnig hefur hún tvívegis fengið styrk úr minningarsjóði 
Birgis Einarssonar auk hvatningarstyrks frá Hafnarfjarðarbæ. Ástríður hefur komið víða fram á tón-
leikum, ýmist sem einleikari eða með öðrum tónlistarmönnum, þar á meðal á Listahátíð í Reykjavík. 
Þá hefur hún komið fram sem einleikari með Internationales Jugendsinfonie-orchester Elbe-Weser í 
Þýskalandi, með Sinfóníuhljómsveit Íslands og með Sinfóníuhljómsveit áhugamanna. Ástríður er með-
limur í Elektra Ensemble og tangósveitinni Fimm í tangó.

CANTOQUE ENSEMBLE er átta radda sönghópur, starfræktur á Íslandi. Hann inniheldur marga af áhuga-
verðustu söngvurum landsins á sviði snemmtónlistar, nútímatónlistar og óperu. Meðlimir hópsins hafa 
margir hverjir stundað framhaldsnám í erlendum tónlistarháskólum, sungið hlutverk á sviði Íslensku 
óperunnar og víðar, sungið með hljómsveitum víða um heim og hlotið ótvíræðar viðurkenningar fyrir 
söng sinn. Cantoque hlaut tilnefningu til Íslensku tónlistarverðlaunanna fyrir fyrsta verkefni hópsins, 
Purcell í norrænu ljósi. Allir söngvarar hópsins eru virkir á konsertsviðinu auk þess sem þau syngja mikið 
saman við hverskyns tækifæri og eiga því auðvelt með að ná samhljómi. Í sumar mun hópurinn ferðast 
um landið með a capella tónleikana Þjóðlög í þjóðleið. Þar tekst hann á við nýjar og gamlar útsetn-
ingar tólf íslenskra tónskálda, tvö þeirra úr hópnum sjálfum, á íslenskum þjóðlögum. Nýjar útsetningar 
eftir þrjú tónskáld verða frumfluttar á tónleikunum. Hópurinn mun koma fram á Þjóðlagahátíðinni á 
Siglufirði, á Sumartónleikum í Akureyrarkirkju, á Sumartónleikum í Stykkishólmskirkju og að lokum á 
Sönghátíð í Hafnarborg. Söngvarar Cantoque Ensemble eru Hallveig Rúnarsdóttir, Þórunn Vala Valdi-
marsdóttir, Hildigunnur Einarsdóttir, Lilja Dögg Gunnarsdóttir, Eyjólfur Eyjólfsson, Þorkell Helgi 
Sigfússon, Hafsteinn Þórólfsson og Örn Ýmir Arason.

EYJÓLFUR, BJÖRK OG STEINUNN  
Hvað ef baróninn í samnefndi heimildarskáldsögu Þórarins Eldjárns hefði tekið hús á tónelskum bónda 
í Borgarfirði, sest í eitt fleti baðstofunnar með selló milli fóta, bóndinn andspænis með langspil við 
sitt hvora hnésbótina, og þeir tekið að leika saman? Hvernig ætli slíkur samruni forneskjulegrar bað-
stofumenningar og þokkafullrar heimsmenningar hafi hljómað? Í tilraun til að sameina kvöldvökur 
baðstofanna og tónlistarflutning evrópskrar hirðmenningar velta þessari spurningu fyrir sér þau Eyjólfur 
Eyjólfsson söngvari og langspilsleikari, Steinunn Arnbjörg Stefánsdóttur barokksellóleikari og kvæða-
kona og Björk Níelsdóttir söng- og tónlistarkona. Efnisskrá hópsins samanstendur af frumsömdu efni, 
klassískum sönglögum og þjóðlögum, bæði íslenskum og erlendum. Allar útsetningar eru unnar af flytj-
endum þar sem fléttast saman hljómheimar barokksins og baðstofunnar. Eyjólfur Eyjólfsson stundaði 
nám í flautuleik og söng í Hafnarfirði áður en hann flutti til Lundúna, þar sem hann lauk mastersgráðu í 
söng og óperudeild Guildhall School of Music and Drama. Hann hefur víðtæka reynslu í flutningi á óper-
um, óratoríum, sönglögum og kammertónlist frá barokktímanum til samtímatónlistar. Áhugi hans á 
þjóðlegum fræðum leiddi hann að langspilinu, sem hann nú leikur á og syngur með. Björk Níelsdóttir er 
fjölhæf söngkona og trompetleikari. Hún stundaði nám í klassískum söng við Tónlistarskólann í Hafnar-
firði og við Tónlistarháskólann í́ Amsterdam. Björk hefur komið víða fram, m.a. á tónleikaferðlagi með 
Florence and the Mahine og Björk, ásamt því að hafa komið að fjöldamörgum óperuuppfærslum víða 



13

í Hollandi. Steinunn Arnbjörg Stefánsdóttir stundaði nám við Tónlistarskólana á Akureyri og í Reykja-
vík áður en hún hélt til framhaldsnáms í Frakklandi þar sem hún býr. Hún hefur leikið með ýmsum 
barokkhópum og -hljómsveitum í Frakklandi, stórum og smáum. Hún er einn af stofnendum Corpo di 
Strumenti og kammersveitarinnar Ísafoldar.

Spænski gítarleikarinn FRANCISCO JAVIER JÁUREGUI stundaði nám í klassískum gítarleik í Los Ang-
eles og Madríd áður en hann útskrifaðist með meistaragráðu frá Guildhall School of Music and Drama í 
London, þar sem hann stundaði einnig nám í spuna og tíorbuleik. Javier hefur komið fram á tónleikum, 
bæði sem einleikari og flytjandi kammertónlistar, á Spáni, Ítalíu, Möltu, Íslandi, í Englandi, Skotlandi, 
Frakklandi, Bandaríkjunum, Marokkó og Suð-Austur Asíu. Hann hefur flutt gítarkonserta eftir Vivaldi og 
Rodrigo (Concierto de Aranjuez) og önnur verk með sinfóníuhljómsveitunum Schola Camerata og Santa 
Cecilia á Spáni og Sonor Ensemble. Javier, sem einnig er tónskáld, kemur reglulega fram með Guðrúnu 
Jóhönnu Ólafsdóttur mezzósópran sem Dúó Atlantica, með Elenu Jáuregui fiðluleikara sem Ronces-
valles dúóið og með þeim báðum sem Aglaia tríóið. Javier hefur tekið þátt í verkefnum í tónlistar-
menntun á vegum Wigmore Hall í London frá árinu 2001. Hann er einn stofnenda Festival Internacional 
de Música de Navarra (FIMNa) á Spáni og Sönghátíðar í Hafnarborg. Hann kennir klassískan gítarleik við 
St. Louis University í Madríd, þar sem hann er yfirmaður tónlistardeildarinnar. www.javierjauregui.com

FUNI - BÁRA GRÍMSDÓTTIR OG CHRIS FOSTER hófu samstarf sitt árið 2001. Síðan hafa þau keppst við 
að blása lífi í íslenska þjóðlagatónlist sem hefur leynst í gömlum upptökum og lítt þekktum bókum og 
handritum, auk þess sem þau hafa bætt við nýjum lögum í þjóðlegum stíl. Flest laganna voru sungin 
án nokkurs undirleiks áður fyrr en FUNI bætir hljóðfæraleiknum við. Þau nota gítar, kantele og hammer 
dulcimer, auk gömlu íslensku hljóðfæranna, langspils og íslenskrar fiðlu og einnig fylgir oft tónlist þeirra 
mögnuð skyggnimyndasýning með gömlum og nýjum myndum. Þau flytja kvæðalög, tvísöngslög, 
sálma og enskar ballöður, útsetja allt sjálf og hafa haldið námskeið og komið fram á ýmsum hátíðum 
og tónleikum, einnig í útvarpi, hér heima og víða í Evrópu, Norður-Ameríku og Kína. Bára söng- og 
kvæðakona, er einn virtasti flytjandi íslenskra þjóðlaga og nýtur einnig mikillar virðingar sem tónskáld. 
Hún ólst upp við söng og kveðskap, heyrði og lærði, allt frá barnæsku, kveðskap foreldra sinna og afa 
og ömmu í Grímstungu í Vatnsdal. Bára hefur lengi fengist við flutning á kvæðalögum og margs konar 
íslenskri þjóðlagatónlist, bæði veraldlegri og trúarlegri. Hún hefur unnið með ýmsum kvæðamönnum og 
tónlistarfólki og sem tónskáld og útsetjari hefur Bára iðulega nýtt sér íslensk þjóðlög sem uppsprettu 
eigin sköpunar. Chris ólst upp í Somerset á Suðvestur-Englandi. Hann er tvímælalaust frábær flytjandi 
enskrar þjóðlagatónlistar. Síðastliðin 40 ár hefur Chris haldið ótal tónleika á Bretlandseyjum, en einnig 
farið í tónleikaferðir víðsvegar um Evrópu, Bandaríkin og Kanada. Hann hefur gefið út sex plötur með 
eigin söng og gítarundirleik en einnig tekið þátt í mörgum samstarfsverkefnum. Lifandi tónlistarflutn-
ingur Chris einkennist af kraftmiklum söng og góðum gítarleik, sem styrkist enn frekar af fágaðri fyndni 
hans og eldmóði. Með þessu tekst honum að draga áheyrendur sína inn í sagnaheiminn sem hann 
skapar með söngvunum.

GUÐRÚN JÓHANNA ÓLAFSDÓTTIR mezzósópran hefur komið fram á tónleikum vítt og breitt um Evrópu, 
í Suður-Ameríku, Bandaríkjunum og Afríku. Hún hefur sungið m. a. með Sinfóníuhljómsveitum Íslands, 
Madrídar, Barselóna, Katalóníu og Albacete, Caput, Bachsveitinni, Sonor Ensemble, Schola Camerata, 
Nordic Affect, St Petersburg State Symphony Orchestra og Philharmonia Orchestra í London. Hún kem-
ur reglulega fram á tónleikum og tekur upp tónlist með eiginmanni sínum gítarleikaranum Francisco 
Javier Jáuregui, en saman stofnuðu þau og stjórna Sönghátíð í Hafnarborg. Guðrún hefur sungið í 
óperum á Spáni, Bretlandi og Íslandi, þar á meðal titilhlutverkið í Stígvélaða kettinum eftir Montsalvatge 
á vegum Konunglega óperuhússins í Madríd. Hún söng hlutverk Ingibjargar í óperunni Ragnheiði og 
hlutverk Rosinu í Rakaranum frá Sevilla hjá Íslensku óperunni nýverið. Guðrún hefur frumflutt fjölda 

tónverka eftir íslensk og erlend tónskáld, sem mörg hver hafa verið samin sérstaklega fyrir hana. Hún 
hefur hlotið ýmis verðlaun í alþjóðlegum söngkeppnum, svo sem Kathleen Ferrier ljóðasöngsverðlaunin 
í Wigmore Hall í London og Joaquín Rodrigo verðlaunin í Madríd og hlotið Starfslaun listamanna í eitt 
ár í tvígang. Guðrún stundaði söngnám í Tónlistarskólanum í Reykjavík og Guildhall School of Music í 
London, en þar hlaut hún meistaragráðu í söng og lauk óperudeild skólans. Hún hefur sungið inn á fjórt-
án geisladiska á vegum Naxos, Smekkleysu, 12 tóna, ABU Records, EMEC Discos og Orpheus Classical. 
www.gudrunolafsdottir.com

INGIBJÖRG FRÍÐA HELGADÓTTIR OG SIGURÐUR INGI EINARSSON, stjórnendur tónlistarsmiðju fyrir 
börn, eru bæði starfandi tónlistarmenn og hrærast í ýmsum tónlistarstílum: klassík, jazz, poppi, rokki 
og þjóðlagatónlist. Ingibjörg Fríða er söngkona og Sigurður Ingi trommari. Þau hafa bæði lokið burt-
fararprófi við jazz-popp- og rokkdeild FÍH og bakkalársgráðu í skapandi tónlistarmiðlun frá Listaháskóla 
Íslands þar sem megináhersla þeirra beggja var frjáls spuni. Þau hafa bæði verið virk í tónlistarkennslu 
og skapandi tónlistarsmiðjum með börnum, unglingum sem og fullorðnum.

KRISTINN SIGMUNDSSON bassasöngvari lagði stund á söngnám hjá Guðmundi Jónssyni, Helene Kar-
usso og John Bullock. Hann hefur komið fram í óperu- og tónleikahúsum víðsvegar um heim í u.þ.b. þrjá 
áratugi, svo sem New York, San Francisco, Los Angeles, Milano, London, Berlín, Amsterdam, Brüssel, 
Tokyo og Beijing. Hann hefur sungið yfir 100 óperuhlutverk. Kristinn hefur haldið marga ljóðatónleika á 
Íslandi, aðallega með Jónasi Ingimundasyni. Þeir hljóðrituðu Svanasöng og Vetrarferð Schuberts, auk 
nokkurra diska með íslenskum og erlendum sönglögum. Hann hefur auk þess tekið upp Vetrarferðina 
með Víkingi Heiðari Ólafssyni. Af öðrum upptökum má nefna Don Giovanni og Töfraflautuna undir 
stjórn Arnolds Östman (Decca), Jóhannesar- og Mattheusarpassíu Bachs með Franz Bruggen (Phillips) 
Szenen aus Goethes Faust eftir Schumann undir stjórn Philippe Herreweghe (Harmonia Mundi), Fidelio 
undir stjórn Sir Colin Davis (London Symphony Orchestra), Die Gezeichneten eftir Franz Schreker, stj. 
Lothar Zagrosek (Deutsche Grammophon) og síðast en ekki síst, The Ghosts of Versailles eftir John 
Corigliano undir stjórn James Conlon (Los Angeles Óperan). Sú upptaka vann til tvennra Grammy-
-verðlauna. Kristinn hefur hlotið fjölda viðurkenninga og má þar nefna Philadelphia Opera prize og 
Opernwelt-verðlaunin í Belvedere óperusöngvarakeppninni í Vín, Stämgaffeln - Det klassiska svenska 
fonogrampriset, Íslensku tónlistarverðlaunin, Riddarakross hinnar íslensku fálkaorðu, Bæjarlistamaður 
Kópavogs, Útflutningsverðlaun Forseta Íslands og Íslandsstofu, Grímuverðlaun - Söngvari ársins og 
Heiðursverðlaun Íslensku tónlistarverðlaunanna.

MATTHILDUR ANNA GÍSLADÓTTIR píanóleikari lauk bachelornámi í einleik frá Listaháskóla Íslands árið 
2007. Næst lá leiðin til London þar sem hún lauk mastersnámi í meðleik við Royal Academy of Music. 
Árið 2014 útskrifaðist hún með hæstu einkunn frá Alexander Gibson Opera School í Royal Conservatoire 
of Scotland með master í óperuþjálfun. Þar hlaut hún James H. Geddes Repetiteur verðlaunin. Matthild-
ur starfar sem óperuþjálfi (e. repetiteur) og meðleikari. Veturinn 2014-15 starfaði hún sem óperuþjálfi 
hjá Royal Conservatoire of Scotland. Hún hefur einnig komið að óperuuppsetningum m.a. hjá Íslensku 
Óperunni, Óperudögum í Kópavogi, British Youth Opera, Clonter Opera, Edinburgh Grand Opera, Lyric 
Opera Studio í Weimar, Scottish Opera, Royal Academy Opera og Co-Opera Co í London.

OLGA VOCAL ENSEMBLE leit fyrst dagsins ljós árið 2012 í tónlistarskólanum HKU í Utrecht, Hollandi. 
Hópurinn hélt sína fyrstu tónleika á Íslandi sumarið 2013 og hefur heimsótt Ísland á hverju ári síðan þá. 
Olga á þegar að baki ótal tónleika á Íslandi, í Evrópu og Bandaríkjunum. Þriðji geisladiskur Olgu, It‘s a 
Woman‘s World, verður til sölu á tónleikunum. Matthew Smith, 1. tenór kemur frá Englandi og hefur verið 
í hópnum síðan í mars 2017. Hann starfar einnig fyrir útvarpskórinn í Hollandi og hefur gert síðastliðin 
10 ár. Hann kemur inn með mikla kórareynslu en Matthew hefur einnig sungið mikið sem einsöngvari. 

Jonathan Ploeg, 2. tenór er einn af tveimur Hollendingum í Olgu en hann kom inn í hópinn í september 
2013. Hann hefur einnig séð um fjármál Olgu auk þess sem hann hefur hannað plaköt og efnisskrár 
fyrir hópinn. Arjan Lienarts, baritón kemur frá Hollandi og er nýjasti meðlimur Olgu en hann byrjaði í júní 
2017. Hann kemur úr öðru umhverfi en hinir strákarnir en hann lærði söngleikjatónlist og hann kemur 
með ferskt blóð inn í hópinn. Pétur Oddbergur Heimisson, 1. bassi hefur verið í Olgu síðan hópurinn var 
stofnaður. Pétur lærði í Söngskólanum í Reykjavík áður en hann flutti til Hollands þar sem hann lærði hjá 
Jóni Þorsteinssyni í tónlistarháskólanum í Utrecht. Pétur kláraði master árið 2015. Philip  Barkhudarov, 
2. bassi er fæddur í Rússlandi en ólst upp í Bandaríkjunum. Philip hefur einnig verið í hópnum síðan 
hann var stofnaður. Hann lærði hjá Jóni Þorsteinssyni og hefur sungið einsöng víðs vegar um Hol-
land auk þess sem hann hefur sungið með mörgum mismunandi kórum, í Hollandi, Sviss og í Belgíu. 
 #heforshe #itsawomansworld olgavocalensemble.com

SYMPHONIA ANGELICA. Barokkhópurinn Symphonia Angelica er skipaður íslensku tónlistarfólki sem 
starfar á alþjóðlegum vettvangi. Nálgun að viðfangsefninu er fersk og skapandi, bæði í framsetningu 
og flutningi, í því skyni að gera samband áhorfenda og flytjenda nánara. Sigríður Ósk Kristjánsdóttir 
nam óperusöng við óperudeildina í Royal College of Music í London og hlaut Artist Diploma 2008 og 
meistaragráðu í tónlist 2009. Hún hefur sungið í óperum og með sinfóníuhljómsveitum á Bretlandi og 
Íslandi, kemur reglulega fram á ljóðatónleikum og hefur hlotið tilnefningu til Íslensku tónlistarverð-
launanna sem Söngkona ársins. Sigurður Halldórsson nam sellóleik við Tónlistarskólann í Reykjavík 
og Guildhall School of Music í London. Þar lærði hann einnig söng, kammertónlist og Performance and 
Communication Skills (PCS). Sigurður hefur starfað sem einleikari, kammertónlistarmaður og kennari 
í fjölbreytilegum tónlistarstíl allt frá miðöldum til nútímans. Hann hefur sérhæft sig í flutningi tónlistar 
fyrri tíma með upprunalegum hljóðfærum. Sigurður er prófessor við tónlistardeild Listaháskólans þar 
sem hann er fagstjóri alþjóðlegs NAIP meistaranáms. Halldór Bjarki Arnarson lauk framhaldsnámi í 
hornleik frá Tónskóla Sigursveins D. Kristinssonar, en meðfram náminu sótti hann einnig píanótíma. 
Hann lauk bakkalárnámi frá Tónlistarháskólanum í Hannover með horn sem aðalfag en bætti við sig 
námi í tölusettum bassa á sembal og sérhæfir sig nú í gamalli tónlist. Hann stundar nú nám í semballeik 
við Konunglega tónlistarháskólann í den Haag. Hann syngur og leikur á íslensk hljóðfæri í þjóðlaga-
hljómsveitinni Spilmenn Ríkínís og fæst við tónsmíðar.

ÞÓRA EINARSDÓTTIR sópran stundaði söngnám við Söngskólann í Reykjavík hjá Ólöfu Kolbrúnu Harðar-
dóttur og framhaldsnám við Guildhall School of Music and Drama hjá Lauru Sarti. Þóra þreytti frumraun 
sína við Glyndebourne Festival Opera aðeins 23 ára gömul. Hún vakti snemma athygli fyrir vandaðan 
söng og heillandi framkomu. Hún steig fyrst á svið Íslensku óperunnar 18 ára gömul í einsöngshlutverk-
um í Rigoletto og í Töfraflautunni og kom fram sem einsöngvari á Vínartónleikum Sinfóníuhljómsveitar 
Íslands árið 1995 á meðan hún var enn í námi. Þóra hefur sungið óperuhlutverk, á sinfóníutónleikum, 
í kirkjulegum verkum og á ljóðatónleikum víða um heim. Hún var fastráðin við óperuhúsið í Wiesbaden 
í Þýskalandi um sjö ára skeið og hefur sungið við fjölmörg óperuhús um gjörvalla Evrópu. Þóra kemur 
reglulega fram á tónleikum á Íslandi og erlendis, m.a hefur hún sungið í Royal Albert Hall, Konzerthaus 
Berlin, og Carnegie Hall í New York. Meðal hljómsveita sem hún hefur sungið með eru Orchestre de 
la Suisse Romande, Bach Collegium München, RSO Berlin og hljómsveitin Fílharmónía. Meðal hljóm-
sveitarstjóra sem Þóra hefur unnið með eru Sir Neville Marriner, Osmo Vänskä og Lothar Zagrosek. Á 
ferli sínum hefur Þóra hlotið margvíslegar viðurkenningar fyrir söng og framlag sitt til tónlistar m.a. 
Dannebrog-orðuna og hina íslensku fálkaorðu. Meðal hlutverka Þóru við Íslensku óperuna hin síðustu ár 
má nefna Adinu í Ástardrykknum, Gildu í Rigoletto, Pamínu í Töfraflautunni, Mimi í La bohème og Micaelu 
í Carmen. Þá er eftirminnileg túlkun hennar á Ragnheiði í samnefndri óperu Gunnars Þórðarsonar enn 
í fersku minni. Hún hlaut Íslensku tónlistarverðlaunin árið 2016, m.a. fyrir glæsilegan söng í Luonnotar 
og Kullervo eftir Sibelius með Sinfóníuhljómsveit Íslands, og hlaut verðlaunin aftur árið 2017 fyrir túlkun 
sína á Tatjönu í Evgení Onegin. einarsdottir.com

